
TÍÐINDI

Tá endamálið er at økja 
um kvinnuumboðanina 
í føroyskum politikki, 
er tað sjálvsagt ein 
smeitur, tá færri 
kvinnur verða valdar á 
ting og í landsstýri. Og 
slíkt elvir eisini til sjálv­
rannsakan í nevndini. 

- Man kann altíð gera 
meira, men arbeiðið 
hjá Demokratia er at 
upplýsa, skipa fyri 
valfundum og luttaka í 
almenna kjakinum. Tað 
hava vit gjørt, men tað 
hevur ikki eydnast ser­
liga væl. Men hví tað er, 
kann tað vera so øgiliga 
nógvar orsøkir til, sigur 
Marna Jacobsen. 

Og tá alt kemur til 
alt, er tað avmarkað 
hvat ein nevnd kann 

gera, sigur forkvinnan í 
Demokratia.

- Man kann sita 
aftaná og hugsa, 
evaluera og tosa um 
hvat kundi verið gjørt 
øðrvísi, men í síðsta 
enda er talan um eitt 
demokratiskt val. Vit 
kunnu bara vóna, at 
fólk lurta eftir okkum 
og velja kvinnur, sigur 
hon. 

Hon hevur kortini 
eitt boð um hvat skal 
broytast til næsta løg­
tingsval, um tað skal 
eydnast at fáa størri 
kvinnuumboðan í 
politisku skipanini. 

- Vit høvdu m.a. ein 
valfund í Smæruni í 
Havn. Tey sum komu 
vóru serliga kvinn­

ur, har eg giti at tær 
allarflestu longu høvdu 
avgjørt at velja eina 
kvinnu. So tann fund­
urin broytti ikki nakra 
atkvøðu, sigur Marna 
Jacobsen og heldur 
fram.

- Tí mugu vit seta 
spurningin, um hvat 
vit skulu gera fyri at 
fáa menn at lurta eftir 
okkum. At fáa teir at 
skilja, at hetta er eitt 
týðandi mál. At teir 
mugu við og atkvøða 
fyri kvinnum, um teir 
ynskja at hjálpa kvinn­
unum fram.

Eirikur Lindenskov 

Tá tey seks landsstýris­
fólkini í dag vórðu 
tilnevnd, var bara ein 
kvinna millum teir seks 
menninar. 

Øll sjey landsstýris­
fólkini eru vald á ting. 
Tað merkir, at sjey 
varafólk taka sæti í 
teirra stað. Av teimum 
sjey eru tvær kvinnur, 
Edva Jacobsen, sum er 
vald sum nummar 10 
á sambandslistanum, 
og Annika Olsen, sum 
er nummar 10 á fólka­

flokslistanum. Men av tí 
at Annika Olsen heldur 
tað vera skeivt at røkja 
tveir fólkavaldar sessir í 
senn, hevur hon higartil 
valt ikki at taka sæti á 
tingi, meðan hon er 
borgarstjóri í Havn. 

Tað merkir, at bara 
ein kvinna kemur á ting 
fyri landsstýrisfólkini. 
Tilsamans eru tí 9 
kvinnur á løgitingi og í 
landsstýri. 

Tað er munandi 
færri enn tær vóru fyri 
valið. Tí tá tær fýra 
kvinnurnar vóru til­

nevndar í landsstýr­
ið í 2015, komu fýra 
aðrar kvinnur á ting, 
Helena Dam á Neysta­
bø og Kristianna 
Winther Poulsen úr 
Javnaðarflokkinum, 
og Bjørt Samuelsen og 
Óluvá Klettskarð úr 
Tjóðveldinu. Tá fóru 
14 kvinnur á tingi og í 
landsstýri. 

Afturgongdin í 
kvinnuumboðan er tí 
25 prosent.

eirikur@sosialurin.fo

røkka 
monnunum

Kvinnuumboðanin 
minkaði 25 prosent
Á løgtingsvalinum 31. august vóru 8 av teim­
um 33 fólkunum, sum vórðu vald á ting, kvinn­
ur. Tað eru tvær færri enn á seinasta løg­
tingsvali. Nú landsstýrið er skipað, eru 9 kvinnur 
í politisku skipanini í mun til 14 fyri valið


